
        7. स्मृति तथा विस्मृति

      क्या आपको सकूल में अपना पहला दिन याद है?

      आप पिछले हफ्ते बाजार किस दिन गए थे?

      क्या आप अपने दोस्तों के नाम बता सकते हैं?

      हमारे दिन प्रतिदिन के जीवन में लगभग सभी गतिविधियां किसी न किसी रूप में स्मृति से संबंध रखती हैं। स्मृति का लोप अर्थात व्यक्ति के स्वयं का लोप। शिक्षण का कोई अर्थ नहीं रह जाता है यदि उसे व्यक्ति द्वारा याद न रखा जा सके यह केवल स्मृति की क्षमताओं के कारण ही सम्भव है कि हम विभिन्‍न घटनाओं, अनुभवों, परिस्थितियों, लोगों तथा वस्तुओं से संबंध रख पाते हैं। इसके अतिरिक्त हम समझ का भी प्रयोग करते हैं जो विभिन्‍न परिप्रेक्ष्यों तथा विभिन्‍न अवसरों पर विकसित होती हैं। इस प्रकार स्मृति समय व स्थान के दबावों के बावजूद भी इनके प्रचालन को संभव बनाती है।

      एक बच्चा अपनी कक्षा में कुछ सीखता है तथा उसका प्रयोग बाजार में या घर या किसी अन्य स्थान पर करता है। स्मृति शक्ति विविध अनुभवों के मध्य सम्पर्क स्थापित करती है। यह एक उत्कृष्ट मानसिक क्षमता है- लगभग जादुई सी है। सामाजिक संबंधों को बनाने ज्ञानात्मक सक्षमताओं (मानसिक क्षमताएं) में विशेषज्ञता प्राप्त करने तथा विभिन्‍न समस्याओं को सुलझाने के लिए इसकी आवश्यकता पड़ती है। कई बार ऐसे अवसर भी आते हैं जब हमारी स्मृति शक्ति विफल हो जाती है तथा हम कोई नाम, एक फार्मूला भूल जाते हैं या व्यक्ति को पहचान नहीं पाते हैं। स्मृति का अध्ययन मनोविज्ञान में अनुसंधान के सबसे पुराने क्षेत्रों में से एक है। इस पाठ में हम अध्ययन करेंगे कि हमारी स्मृति शक्ति कैसे कार्य करती है, हमारी स्मृति क्षमताओं को बढ़ाने व कम करने वाले कारक कौन से हैं तथा स्मृति में सुधार लाने के लिए क्‍या किया जा सकता है।

    
  
    
      सूचना

      यह पुस्तक सक्षम द्वारा मुद्रित सामग्री को पढ़ने में अक्षम व्यक्तियों के लिए GE Power के सहयोग से डेज़ी डिजिटल ध्वन्यांकित पुस्तक/मात्र डेज़ी टेक्स्ट/ब्रेल प्रारूप में तैयार की गयी है। यह पुस्तक भारतीय कॉपीराइट अधिनियम 1957 के 2012 में हुए संशोधन के अंतर्गत धारा 52 (1) (zb) के प्राविधानों के तहत विशेष रूप से मुद्रित सामग्री पढ़ने में अक्षम व्यक्तियों को वितरित करने हेतु निर्मित की गयी है।

      केवल मुद्रित सामग्री पढ़ने में अक्षम व्यक्ति ही इस डेज़ी डिजिटल ध्वन्यांकित पुस्तक/मात्र डेज़ी टेक्स्ट/ब्रेल पुस्तक का प्रयोग करने के लिए अधिकृत हैं। इस पुस्तक की भविष्य में कोई भी प्रतिकृति, मुद्रित सामग्री पढ़ने में सक्षम व्यक्तियों को वितरण अथवा व्यावसायिक प्रयोग पूर्णतः निषिद्ध है तथा ऐसा करना कानूनी कार्यवाही के अंतर्गत आएगा।

      
        
          
        

        
          उद्रेदृश्य

        इस पाठ के अध्ययन के पश्चात आपके लिए सम्भव होगाः

        
          1. मानव स्मृति प्रणाली की प्रकृति का उल्लेख करना;

        
          2. अल्पकालीन स्मृति तथा दीर्घकालीन स्मृति तथा प्रतिधारण के मापने की विभिन्‍न विधियों के मध्य अन्तर करना;

        
          3. विस्मृति के कारणों का वर्णन करना;

        4. दिन-प्रति-दिन के स्मृति के महत्वपूर्ण पहलुओं का उल्लेख करना;

        5. स्मृति की रचनात्मक प्रकृति का उल्लेख करना; तथा

        
          6. स्मृति में संवर्धन के तरीकों का वर्णन करना।

      
      
        
          7.1 स्मृति का महत्व

        स्मृति एक असाधारण मानसिक प्रकार तथा एक मानसिक प्रणाली है जो उद्दीपनों (बाह्य या आन्तरिक) से सूचना प्राप्त करती है, उसे प्रतिधारण करती है तथा किसी भाकी अवसर पर उसे उपलब्ध कराती है। यह विभिन्‍न अवसरों पर हमारे अनुभवों को निरन्तरता प्रदान करती है। एक क्षण का चिन्तन आपको बता देगा कि आपकी सही स्मृति क्रिया के अभाव में जीवन कितना कठिन हो सकता है। आप अपनी स्वयं की पहचान या बोध (समझ) खो सकते हैं कि आप क्या हैं तथा आप हमेशा एक नौसिखिया बने रहेंगे क्योंकि आपके पुराने अनुभवों का आपके लिए कोई मूल्य या महत्व नहीं होगा।

        स्मृति एक टेप-रिकार्डर के समान लगती है जो एक गीत या संगीत को रिकार्ड करता है तथा जब कभी हम उसकी मांग करते हैं वह उसे सुना देता है। किन्तु हमारी स्मृति ऐसा नहीं करती है अपितु वह एक टेपरिकार्डर से अधिक गतिशील तथा बहुमुखी है। जब कोई हमें खास गीत गाने को कहता है और हम उसे गाते हैं तो हम टेपरिकार्डर की तरह कार्य कर रहे होते हैं। किन्तु मानव स्मृति अनेक महत्वपूर्ण रूपों में टेपरिकार्डर से भिन्‍न होती है। उदाहरण के लिए हम केवल मौखिक सामग्री को ही याद नहीं रखते हैं बल्कि दृश्य अनुभवों, स्पर्शी प्रभावों, पीड़ा व खुशी की अनुभूतियाँ, गतिक कौशल, घटनाएं, गतिविधियां इत्यादि। दूसरा, सूचना का प्रत्यानयन सटीक रूप से उसी प्रकार से या विभिन्‍न रूप से हो सकता है। तीसरा, नई सूचना की प्राप्ति व्यापक रूप से इस तथ्य पर निर्भर करती है कि हमारे पास पहले से क्या सूचना उपलब्ध है। चौथा, हम प्राप्त होने वाली सभी सूचनाओं को ना तो प्राप्त करते हैं औ ना ही उन्हें प्रतिधारण करते हैं क्योंकि

        सूचनाओं को ग्रहण करने में बहुत वरणात्मकता होती है। पांचवां, सभी टेप रिकार्डरों में सूचनाएं एकत्र करने की कुछ सीमा होती है किन्तु मानव स्मृति अत्यधिक बड़ी मात्रा में सूचनाएं एकत्र कर सकती है। अन्ततः हमारी स्मृति प्रणाली एक सक्रिय प्रणाली है। यह

        
          
            
          प्राप्त सूचना पर कार्य करती है। यह सूचना को एकीकृत, संवर्धित, संशोधित, छोड़ या पहचान सकती है। यह टेपरिकार्डर की तरह निष्क्रिय नहीं है जो सूचना को केवल उसके मूल रूप में ही प्रस्तुत करता है।

      
      
        
          7.2 स्मति के महत्वपूर्ण पहलू

        ऊपर चर्चित मानव स्मृति प्रणाली की विशेषताओं के आधार पर हम कह सकते हैं कि स्मृति एक बोधात्मक क्रियाशील मानसिक प्रणाली है। यह सूचना प्राप्त करती है, कूट बनाती है, संशोधित करती है, प्रतिधारित करती है तथा उसका प्रत्यानयन करती है, अब हम इन मदों को और स्पष्ट रूप से समझेंगे।

        
          “कुट बनाने” से तात्पर्य आने वाले उद्दीपन को एक विशिष्ट तंत्रिका कूट में रूपांतरित करना है जिसे व्यक्ति का मस्तिष्क चालित कर सके।

        भण्डारण एक समयावधि के दौरान कूटित सामग्री को प्रतिधारित करना है।

        प्रत्यानयन भण्डारित या प्रतिधारित प्राप्त सूचना को बाद में किसी अवसर पर प्राप्त करना है।

        स्मृति के इन घटकों को चित्र 7.1 पर देखा जा सकता है।

        
          [image: चित्र 7.1: मानव स्मृति प्रणाली का एक सामान्य मॉडल]
        

        चित्र 7.1: मानव स्मृति प्रणाली का एक सामान्य मॉडल

        हम अपनी ज्ञानेन्द्रियों के माध्यम से सूचना एकत्र करते हैं। प्रत्येक संवेदी कार्यविधि का अपना एक संवेदी रजिस्टर (या संवेदी स्मृति) होता है। यह सूचना को एक अति अल्प अवधि के लिए बनाए रखता है और तत्पश्चात उस सूचना को दीर्घकालीन स्मृति के रूप में संसाधित करने के लिए भेज देता है। आइये अब हम स्मृति की तीन प्रमुख प्रणालियों को समझने का प्रयास करें:

        संवेदी स्मृति: अपने सामने एक चित्र रखिये और थोड़ी देर उसे सावधानी से देखिये। अब अपनी आँखे बन्द कीजिए और देखिये उस चित्र का स्पष्ट बिम्ब कब तक बना रहता है। एक वस्तु का स्पष्ट बिम्ब हमारे संवेदी स्मृति में लगभग 1/2 सेकेंड के लिए रहती है। संवेदी स्मृति, संवेदी प्रणाली के भीतर उत्पन्न होती है जब वह मस्तिष्क में प्रसारित हो रही होती है।

        
          
            
          हम क्या याद (स्मृति) रख पाते हैं, यह व्यापक रूप से इस तथ्य पर निर्भर करता है कि संवेदी स्मृति में पहुंचने के पश्चात सूचना की क्या स्थिति है। विभिन्‍न प्रकार के संवेदी

        
          
            
          उद्दीपन निरन्तर बड़ी मात्रा में हमारे मस्तिष्क में प्रवेश करते रहते हैं। चूंकि हम इन सभी पर प्रतिक्रिया नहीं कर सकते हैं इसलिए, यह महत्वपूर्ण है कि हमें चयनात्मक रूप से उन तथ्यों पर ध्यान केन्द्रित करना चाहिए जो महत्वपूर्ण हैं। इस प्रकार की चयनात्मक अवधान के आधार पर सम्भव है। अवधान की प्रक्रिया, पर्यावरण से हमें प्राप्त होने वाली सूचना के आगमन को सीमित कर देती है। अतः चयनात्मक अवधान से सूचना अल्पकालीन स्मृति में प्रवेश करती है। अल्पकालीन स्मृति इस सूचना को कुछ क्षणों के लिए प्रतिधारण करती है और तत्पश्चात दीर्घकालीन स्मृति में प्रसारित कर देता है, जहाँ सूचना को प्रतिधारित करने की अत्यधिक क्षमता है।

        
          पाठगत प्रश्न 7.1

          सही विकल्प का चयन करें:

          प्रश्न1. स्मरण --- चरणों से निम्ति होता है।

          
            (क) एक

          (ख) दो

          (ग) तीन

          (घ) चार

          उत्तर. (ग) तीन

          प्रश्न2. संवेदी पंजी में दृश्य सूचना को क्षीण होने में सामान्यतः लगभग कितना समय लगता है?

          
            (क) लगभग एक सैकिड

          
            (ख) कई संकिंडों से एक मिनट तक

          
            (ग) एक मिनट

          
            (घ) समान्यतः एक घण्टा या अधिक

          उत्तर. (ख) कई संकिंडों से एक मिनट तक

          प्रश्न3. स्मृति प्रतिरूप में, अल्पकालीन स्मृति में तुरंत प्रवेशित सूचना को सर्वप्रथम

          
            (क) ध्यान दिया जाएगा।

          
            (ख) भण्डारित किया जाएगा।

          
            
              
            
            (ग) व्यापक रूप से संसाधित किया जाएगा

          
            (घ) पुनः प्राप्त किया जाएगा।

          उत्तर. (क) ध्यान दिया जाएगा।

        
      
      
        
          7.3 अल्पकालिक स्मृति और दीघ्रकालीन स्मृति

        हम पढ़ चुके हैं कि मानव स्मृति तीन अन्तर-संबंधित उप प्रणालियों यथा संवेदी पंजी, अल्पकालीन स्मृति तथा दीर्घकालीन स्मृति से बना होता है। संवेदी पंजी, जैसा कि नाम से ही प्रतीत होता है, पर्यावरणि‍क आगत या सूचना को अति अल्प अवधि यथा मिलि

        
          
            
          सेकेंड के लिए उपलब्ध करता है। प्रतिधारण, जो भविष्य में सूचना के प्रयोग के लिए आधार का निर्माण करता है, मुख्य रूप से अल्पकालीन स्मृति तथा दीर्घकालीन स्मृति से संबंधित है। अब हम जानेंगे कि अल्पकालीन स्मृति या दीर्घकालीन स्मृति क्या हैं? 

        अल्पकालीन स्मृति तथा दीर्घकालीन स्मृति की प्रकृति व क्रियाविधि भिन्‍न हैं। इनमें क्षमता, अवधि, प्रतिधारित सूचना के प्रकार, विस्मृति के कारणों के आधार पर विभेद किया जा सकता है। ये विभेद तालिका -9 में दर्शाए गए हैं।

        
          अल्पकालीन स्मृति

          जब आप पढ़ाई कर रहे हों, एक क्षण के लिए ऊपर देखें व अपने आस-पास का अवलोकन करें।

          इस क्षण में आपके मस्तिष्क में क्या विचार उत्पन्न हो रहे हैं? क्या आप जानते हैं कि अभी-अभी आपने क्‍या किया है? आपने अपनी अल्पकालीन स्मृति की अन्तर्वस्तु को पहचान लिया है। अल्पकानीन स्मृति को “कार्यकारी स्मृति” भी कह सकते हैं। उदाहरण के लिए आप टेलीफोन डायरी से एक टेलीफोन नम्बर देखते हैं। टेलीफोन पर बात पूर्ण हो जाने के पश्चात आप डायरी को अपनी जेब में रख लेते हैं। डायरी देखना व टेलीफोन नम्बर का उपयोग करना एक अल्पकालीन स्मृति है। आप नम्बर डायल करने के पश्चात् उसे भूल जाते हैं।

        
        
          दीर्घकालीन स्मृति

          क्या आप अपने बचपन के दोस्त का नाम बता सकते हैं? क्या आपने कभी सोचा है कि आप बहुत समय पुरानी बातों,/घटनाओं को कैसे याद रख पाते हैं। यह दीर्घकालीन स्मृति के कारण सम्भव होता है। संवेदी स्मृति तथा अल्पकालीन स्मृति अवधि की दृष्टि से सीमित नहीं होती हैं। दीर्घकालीन स्मृति हमारे जीवन भर बनी रह सकती है। यह अपेक्षाकत बनी रहने वाली स्मृति है जिसमें सूचना को बाद में प्रयोग किए जाने के लिए भण्डारित किया जाता है।

          तालिका-1: अल्पकालीन स्मृति तथा दीर्घकालीन स्मृति की तुलना

          
            तालिका
            
              
                	विशेषताएं
                	अल्‍पकानी स्‍मृति
                	दीर्घकालीन स्‍मृति
              

            
            
              
                	क्षमता
                	7 मदों तक सीमित
                	असीमित
              

              
                	
                  
                    
                  अवधि
                	सामान्‍यतः 30 सेंकंड तक किन्‍तु विभिन्‍न परिस्थितियों में भिन्‍न हो सकती हैं।
                	दिनों से जीवन भर के लिए रख सकती हैं।
              

              
                	सूचना का प्रकार
                	दृश्य बिम्‍ब, ध्‍वनियां, शब्‍द, वाक्‍य
                	अर्थपूर्ण मौखिक सामग्री जीवन की घटनाएं
              

              
                	विस्‍मति के कारण
                	नई सूचना द्वारा पुरानी सुचना का विस्‍थपान, अपर्यात्‍त
                	सामग्री का हस्‍तक्षेप, संगठन
              

            
          

          
            
              
            तालिका-1 से यह स्पष्ट है कि जहा अल्पकालीन स्मृति की सीमित क्षमता है जो अल्प अवधियों के लिए विद्यमान रहती हैं वहीं दीर्घकालीन स्मृति की कोई ज्ञात सीमाएं नहीं हैं। लोगों द्वारा कहानियों व कविताओं को याद रखने में व्यापक स्तर का अन्तर देखा जाता है। वेद मौखिक परम्परा के रूप में एक युग से दूसरे युग में चले आ रहे हैं हमारे यहां ऐसे विद्वान भी हैं जो अभी भी वेदों, रामायण तथा महाभारत को प्रतिधारित किए हुए हैं तथा इनका वाचन कर सकते हैं।

          हम यह भी पाते हैं कि अल्पकालीन स्मृति में सूचनाएं टुकड़ों में होती हैं जो साधारण तथा अपेक्षाकत कम व्यवस्थित होती हैं। इसके विपरीत, दीर्घकालीन स्मृति में सूचना व अनुभवों की व्यापक श्रेणी होती है। ये सामान्यतः अर्थपूर्ण रूप से संगठित होती हैं तथा इसमें व्यक्तिगत जीवन की घटनाओं से लेकर अमूर्त सैद्धान्तिक ज्ञान तक की श्रेणी की सूचनाओं की व्यापक श्रृंखला विद्यमान हैं।

          अन्ततः, इन दो स्मृति प्रणालियों में विस्मृति के कारण भी भिन्‍न हैं। अल्पकालीन स्मृति प्रणाली में नई सूचनाओं का प्रवेश पुरानी सूचनाओं को विस्थापित कर देता है। इसके कारण पुरानी सूचना का विस्मृति हो जाता है।

          दीर्घकालीन स्मृति में विभिन्‍न प्रकार की घटनाएं, अनुभव तथा उद्दीपन प्रतिधारित रहते हैं। विस्मृति अनेक कारकों के परिणामस्वरूप होता है जिनमें एक सूचना का दूसरी सूचना में व्यतिकरण, प्रतिधारित सामग्री के सुसंगठन का अभाव तथा/या पुनः प्राप्ति के समय उपयुक्त संकेत की अनुपलब्धता शामिल हैं।

        
        
          प्रत्यक्षदर्शी स्मृति

          मानव स्मृति एक सक्रिय प्रकार के रूप में एक मुख्य चुनौती उस समय उत्पन्न करती है जब हम दुर्घटनाओं या अन्य घटनाओं के प्रत्यक्षदर्शी घटकों को एकत्र करते हैं। लोग कई बार देखी गई घटना का वर्णन उस रूप में करते हैं जिस रूप में वे स्वयं चाहते हैं और उनकी स्मृति में भी वही प्रदर्शित होता है।

          यह देखा गया है कि हम हमेशा सक्रिय रूप से अपनी स्मृतियों को संसाधित करते हैं तथा उन्हें उस क्रम या उन विश्वासों में समायोजित करने का प्रयास करते हैं जो परिस्थिति के संबंध में हम धारण करते हैं। जब हम एक स्मृति के सम्पूर्ण अर्थ व परिदृश्य को देखते हैं, तभी घटनाओं की वास्तविकता का निर्णय कर पाते हैं। अनेक मामलों में विस्तृत वर्णन में स्मृति के अति महत्वपूर्ण पक्ष शामिल नहीं होते।

        
        
          आत्मकथात्मक स्मृति

          इस प्रकार की स्मृति लोगों के स्वयं के व्यक्तिगत अनुभवों को निर्देशित करती है। अध्ययन दर्शाते हैं कि आत्मकथात्मक स्मृति तीन विभिन्‍न स्तरों पर संगठित होती हैं। उच्चतम स्तर में जीवनभर की अवधि शामिल है। यह वे समय अवधियां हैं जिनमें

          
            
              
            व्यक्तिगत जीवन के कुछ पहलू यथोचित रूप से विद्यमान रह जाते हैं (उदाहरण के लिए किसी के साथ रहना, किसी संगठन विशेष में कार्य करना)। तीसरा स्तर घटना-विशिष्ट ज्ञान का स्तर है। इसमें एक व्यक्ति के जीवन की घटना विशेष के ब्यौरे शामिल हैं। जैसे-जैसे हम अपने जीवन से गुजरते हैं हम अपनी व्यक्तिगत स्मृतियों को विभिन्‍न चरणों तथा अवधियों में संगठित करते हैं।

        
        
          प्रतिधारणा का मापन

          स्मृति का मापन दो प्रकार के उपायों की सहायता से किया जाता है यथा सुस्पष्ट तथा अस्पस्ट। सुस्पष्ट उपायों में अपेक्षा होती है कि व्यक्ति कुछ प्रस्तुत सूचना को स्मृति में भण्डारित रखे। व्यक्ति पूर्व के अनुभवित घटनाओं या सामग्री के विवरण को याद करने के सुविचारित प्रयास करता है। इस प्रकार, स्मृति के प्रत्यक्ष उपाय का प्रयोग किया जाता है। स्मृति के अस्पष्ट (अप्रत्यक्ष) उपाय वह है जिसमें व्यक्ति को कुछ ऐसा कार्य करना होता है जिसमें स्मृति को पुनः प्राप्त करने के लिए सुविचारित या इरादतन प्रयास नहीं किए जाते हैं। अब हम विस्तार में इनमें से कुछ उपायों पर चर्चा करेंगे।

        
        
          सुस्पष्ट उपाय

          पुनःस्मृतिः पुनः स्मृति में व्यक्ति पहले शब्दों की एक सूची को याद करता है। तब उसे याद की गई सामग्री को पुनः स्मृति करने की आवश्यकता होती है। सही ढंग से पुनः प्राप्त की गई मदों की संख्या सुस्पष्ट स्मृति के उपाय बन जाते हैं। कहानी के पुनः उत्पादन की परिशुद्धता सुस्पष्ट स्मृति के उपाय उपलब्ध कराती है।

          पहचान: पहचान के रूप में व्यक्ति को पूर्व में याद मदों या शब्दों के साथ नई मदों को मिश्रित करके प्रस्तुत किया जाता है तथा उसका कार्य पूर्व में याद की गई मदों को पहचानना होता है सामान्यतः पहचान पुनः प्राप्ति की तुलना में अधिक संवेदनशील उपाय है।

        
        
          
            
          

          
            अस्पष्ट उपाय

          शब्द पूरा करना: इस कार्य में व्यक्ति को विखण्डित शब्द प्रस्तुत किए जाते हैं। व्यक्ति को उस विखण्डित शब्द को पूरा करना होता है। इस प्रकार ल--- का एक विखण्डित शब्द है।

          उपक्रामण कार्य: इस कार्य में पृष्ठभूमि गतिविधियां (यथा एक कहानी पढ़ना) एक

          विशिष्ट प्रकार से शब्द के विखण्डन को पूरा करने में सहायक होता है। पृष्ठभूमि कार्य उपक्रामण है।

          ऊपर उल्लिखित दोनों कार्यों में व्यक्ति को सुस्पष्ट रूप से स्मृति करने को नहीं कहा गया है।

        
      
      
        
          
        

        
          7.4 विस्‍मति कें कारण

        स्मृति एक अति जटिल मनोवैज्ञानिक प्रक्रिया है तथा भण्डारण प्रक्रिया तथा पुनः प्राप्ति की दृष्टि से किसी प्रकार की यांत्रिक अनुरूपता इसे कम कर देती है। इस प्रक्रिया में सूचना न केवल उस रुप में प्रतिधारित की जाती है जिसमें वह मूल रूप से होती है बल्कि उसमें परिवर्तन तथा संशोधन भी हो सकते हैं। हम कई बार स्मृति करने में विफल होते हैं, यह मस्तिष्क क्षत के कारण होता है जिसके परिणामस्वरूप स्मृति क्रियाएं कार्य करना बंद कर देती हैं, जिसे स्मृति-लोप कहते हैं। किन्तु लोग अपने सामान्य जीवन चक्र में भी बातें भूल जाते हैं। यद्यपि याद रखना तथा भूल जाना दो प्राकृतिक प्रक्रियाएं हैं जो हर किसी के जीवन को प्रचालित करने वाल अनेक कारकों पर निर्भर करती हैं।

        विस्मृति के कारकों को समझने से स्मृति की प्रकृति को स्पष्ट करने में सहायता मिलती है और वह उसे अधिक प्रभावी बनाती है। अब हम कुछ महत्वपूर्ण कारकों का अध्ययन करेंगे जो प्रतिधारण के लिए अत्यंत महत्वपूर्ण हैं।

        
          i) स्मति चिहनों का क्षय: सामान्यतया देखा जाता है कि बहुत सी घटनाओ और अनुभवों की स्मृति समय के साथ धूमिल हो जाती हैं, जैसे एक फोटो का रंग सूर्य की रोशनी में उड़ जाता है।

        अनेक पूर्ववर्ती मनोवैज्ञानिकों द्वारा इस धारणा को विस्मृति का एक सामान्य कारण बताया गया है। बहरहाल, लोग बिना किसी विकृति के अपनी अधिक आयु में भी प्रारम्भिक बचपन की अनेक घटनाएं याद रखते हैं। इसलिए, क्षय को विस्मृति का सामान्य कारण नहीं समझा जा सकता है। बहरहाल, यह पाया गया है कि संवेदी स्मृति तथा अल्पकालीन स्मृति में जब पूर्वाभ्यास की कमी की स्थिति में क्षय एक महत्वपूर्ण कारक है।

        
          ii) हस्तक्षेप: हम जो कुछ भी सीखते हैं वह किसी परिप्रेक्ष्य में सीखते हैं। इस प्रकार, सीखने का प्रत्येक अनुभव कुछ अन्य अनुभवों, जो इससे पहले या इसके बाद आते हैं, से प्रभावित होता है। जब इस प्रकार के प्रभाव प्रतिकूल होते हैं तो इन्हें हम हस्तक्षेप कहते हैं। जब पूर्व में सीखी बातें प्रतिकूल रूप से वर्तमान मदों को प्रभावित करते हैं तो उसे अग्रलक्षी हस्तक्षेप कहते हैं तथा जब वर्तमान अनुभव पूर्ववर्ती स्मृतियों को प्रभावित करता है तो उसे पूर्वलक्षी हस्तक्षेप कहते हैं। यह देखा गया है कि सीखी गई दो सामग्रियों में समानता जितनी ज्यादा होगी उनके मध्य हस्तक्षेप का स्तर उतना ही ज्याद होगा।

        
          iii) प्रेरणा: 'फ्रॉयड' के अनुसार विस्मृति इसलिए होता है क्योंकि घटना सुखद नहीं होती है। हम भूल जाते हैं क्योंकि हम याद नहीं रखना चाहते हैं। यदि हम स्मृतियों को पसंद नहीं करते हैं तो हम उन्हें हटा देते या अपनी चेतना से अलग कर देते हैं। फ्रॉयड इस प्रक्रिया को दमन कहते हैं। यह एक सामान्य अनुभव है कि हम

        
          
            
          आमतौर पर हम दुखद घटनाओं की तुलना में सुखद घटनाओं को अधिक याद रखते हैं। इसके अतिरिक्त, हममें पूर्ण कार्यों की तुलना में अपूर्ण कार्यों को याद रखने की एक दृढ़ प्रवृति होती है। इसे जेगार्निक प्रभाव कहते हैं। मानव स्मृति में मूड की भूमिका दर्शाती है कि हमारे जीवन के प्रभावपूर्ण पहलू भी व्यापक रूप से

        हमारी स्मति को स्वरूप प्रदान करते हैं।

        
          iv) प्रत्यानयन विफलता: यह पाया गया है कि बहुत सा विस्मृति, विशेष रूप से दीर्घकालीन स्मृति में, उन्हें पुन-याद करते समय प्रत्यानयन संकेतों के अभाव या अनुपलब्धता के कारण होते हैं। सीखने (कूट करने) के अवसर से पुनः याद (प्रतयानयन) के समय तक शारीरिक तथा मानसिक परिप्रेक्ष्य में परिवर्तन के कारण भी प्रतिधारण में कमी आ जाती है। कई बार परीक्षा के दौरान हम “शून्य” हो जाते हैं।

        
          रचनात्मक प्रक्रम के रूप में स्मृति

          प्रत्यानयन में विफलता की दृष्टि से विस्मृति का अर्थ यह संकेत देता है कि स्मृति भण्डार स्थिर है। बहरहाल, ऐसा नहीं है। स्मृति तथा स्मरण विशेष रूप से एक रचनात्मक प्रकार है। सारांश में पुनरोत्पादन की प्रकृति रचनात्मक होती है। स्मृति की रचनात्मक प्रकृति किसी घटना के पुनर्स्मरण में स्पष्ट दिखाई देती है। यदि आप अपने दोस्तों के साथ देखी फिल्‍म की कहानी की तुलना करते हैं तो पाएंगे लोगों ने उसी कहानी को कितने भिन्‍न ढंग से रच दिया है। वास्तव में कभी-कभी अफवाहें भी कुछ ब्योरों को उल्‍लेखित तथा उन्हें आत्मसात करने की प्रवृति को दर्शाती है। यह प्रतीत होता है कि पुनःस्मृति प्रत्यानयन व पुनर्निमाणा का मिश्रण है। तीन मुख्य प्रवृतियां हैं-तीक्ष्ण करना, सतह पर लाना तथा आत्मसात्करण।

        
      
      
        7.5 स्‍मृति में संवर्धन के तरीके

        यह एक सामान्य अनुभव है कि आमतौर पर विस्मृति लोगों के लिए समस्या उत्पन्न करता है। प्रतिदिन की वार्ता, कक्षा में भागीदारी, परीक्षा में निष्पादन, साक्षात्कार, प्रस्तुतीकरण तथा बैठकों में सम्प्रेषण हम पर सूचना को याद रखने की आवश्यकता दर्शाते हैं। ऐसा करने में विफलता के कारण हमें बुरे परिणामों से गुजरना होता है। जो हम सभी अपने जीवन में अलग-अलग मात्रा में अनुभव करते हैं। जिसके कारण हम सभी अपनी स्मृति में संवर्धन करना चाहते हैं। स्मृति सहायकों तथा संबंधित तकनीकों के अध्ययन को स्मृतिगत कहते हैं। स्मृति में सुधार लाने के लिए प्रयोग होने वाली कुछ तकनीके निम्नानुसार हैं:-

        
          1. संगठन: सीखने वाले व्यक्ति को याद करने के लिए सामग्री तैयार करते समय उसे किसी रूप में संगठित कर लेना चाहिए। प्राकृतिक संदर्भ के सजन द्वारा ऐसे संगठन में मदद मिलती है तथा याद की गई सामग्री को प्रत्यानयन करते समय संगत

        
          
            
          संकेत भी प्राप्त होते हैं। यदि सामग्री में प्राकृतिक संगठन का अभाव होता है तो सीखने वाले द्वारा कत्रिम संगठन का सजन किया जाना चाहिए।

        
          2. एकाग्रता: विस्मृति का एक मुख्य कारण है सामग्री को संसाधित करते समय अवधानिक स्रोतों का अपर्याप्त आवंटन होना। जिसके परिणामस्वरूप सामग्री भण्डारित नहीं होती है तथा आवश्यकता पड़ने पर हम उसे पुनःस्मृति नहीं कर पाते हैं। इस प्रकार सामग्री के संसाधित किए जाने के समय ध्यान केन्द्रित करने से हम भण्डारण व पुनःस्मृति की सम्भावनाओं को बढ़ा सकते हैं|

        
          3. लोकाई की पद्धति: जैसा कि नाम से प्रतीत होता है इस तकनीक में स्थान या कार्य से संबंधों का प्रयोग किया जाता है। इसका दश्यीकरण कार्य के पुनः स्मृति करने में संकेत उपलब्ध कराता है। किसी क्रिया को उचित ढंग से चयन करके व्यक्ति दिन के किसी भी बिन्दु पर उस स्मृति का प्रयोग कर सकता है। ऐसे स्मृति कूटों का प्रयोग करने से व्यक्ति नई सूचना तथा पूर्व ज्ञान के मध्य सुस्पष्ट तथा विशिष्ट संबंध बना सकता है। प्रसंग से संबंध बनाए रखने से संकेत बहुत प्रभावित हो जाते हैं। उदाहरण के लिए एक व्यक्ति को एक भवन, उसके कमरों, फर्नीचर तथा अन्य विवरणों की स्पष्ट दृश्य छवि हो सकती है। ये विभिन्‍न विचारों से संबंधित हो सकते हैं तथा इन संबंधों का प्रयोग करके इन विचारों के स्मृति को बढ़ाया जा सकता है।

        
          4. पुनः कूटीकरण: अर्थहीन सामग्री से निपटते समय व्यक्ति स्मृति की जाने वाले मदों को अधिक अर्थपूर्ण तरीके से पुनःकूटित कर सकता है। पुनः कूटीकरण कई रूप ले सकता है। उदाहरण के लिए लोग सभी मदों को प्रथम अक्षर का प्रयोग करके एक वाक्य बना सकते हैं| इस प्रकार का वर्णनात्मक ढांचा संकेत का काम करता है। परिवर्णी शब्दों (यथा यू एन.ओ., टी.की., सी.बी.आई, डब्ल्यू एच.ओ.) का प्रयोग भी इस उद्देश्य के लिए किया जाता है जिसमें सभी प्रथम अक्षरों का प्रयोग होता है। विस्तारण का प्रयोग करके और अधिक सूचना शामिल की जा सकती है जो सामग्री को अधिक अर्थपूर्ण बनाती है। चंकिंग पुनःकूटीकरण का एक अच्छा उदाहरण है। बहरहाल इसे विदग्धता का प्रयोग करके दो या तीन अर्थपूर्ण टुकड़ों में विभाजित अकिया जा सकता है। वृहत कूटन का प्रयोग करके व्यक्ति कहानी के रूप में अनेक मदों को प्रस्तुत कर सकता है तथा उसे पुनःस्मृति कर सकता है।

        
          पाठगत प्रश्न 7.2

          सही विकल्प का चयन करें:

          प्रश्न1. सामान्य परिस्थितियों के अन्तर्गत अल्पकालीन स्मृति एक समय पर --- मदें धारित कर सकती है।

          
            (क) लगभग 2

          
            (ख) लगभग 7

          
            (ग) लगभग 14

          
            (घ) लगभग 100

          उत्तर. (ख) लगभग 7

          
            
              
            प्रश्न2. निम्नलिखित में से कौन सी मद सर्वाधिक रूप से अल्पकालीन स्मति में एकल “चंक' के समान कार्य करेगी?

          
            (क) 843348

          
            (ख) सी के एन यू एच

          
            (ग) मैं तुम्हें पसन्‍द करता हूं

          
            (घ) मोहन, नदी, बैग

          उत्तर. (ग) मैं तुम्हें पसन्‍द करता हूं

          प्रश्न3. राधा तथा निशी एक परीक्षा के लिए साथ-साथ अध्ययन कर रही हैं। राधा की नीति है कि वह अपनी पुस्तक को बार-बार पढ़ती है। निशी पढ़ने वाली सामग्री को अन्य अवधारणाओं, जिन्हें वह जानती है, से जोड़ना चाहती है। इसका सम्भाविक परिणाम क्‍या होगा।

          
            (क) राधा को अधिक सामग्री याद रहेगी।

          
            (ख) राधा ने जो याद किया है वह लम्बे समय तक बना रहेगा।

          
            (ग) निशि भ्रमित हो जाएगी।

          
            (घ) निशि को बेहतर ढंग से याद रहेगा।

          उत्तर. (घ) निशि को बेहतर ढंग से याद रहेगा।

          प्रश्न4. जब आप अपनी पाठ्य पुस्तक को पढ़ते हैं तो कौन सी तकनीक पाठों की विषयवस्तु के पुनःस्मृति में सहायक होगी।

          
            (क) आपके द्वारा पढ़ी गई सामग्री के संबंध में स्वयं से प्रश्न पूछना।

          
            (ख) अन्य लोग आपसे प्रश्न पूछें।

          
            (ग) एक-एक शब्द पर ध्यान केन्द्रित करने के लिए अपनी एकाग्रता की शक्ति का प्रयोग करें।

          
            (घ) शिथिल बने रहना तथा सामग्री के साथ अधिक लिप्त होने का प्रयास न करना।

          उत्तर. (क) आपके द्वारा पढ़ी गई सामग्री के संबंध में स्वयं से प्रश्न पूछना।

        
        
          
            
          

          
            आपने क्‍या सीखा

          
            1. मानव स्मृति एक गतिशील प्रणाली है। यह हमें सूचना को अवधारित रखने तथा भविष्य में प्रयोग हेतु उसे उपलब्ध कराने में सहायक होती है।

          2. हम विभिन्‍न संवेद कार्यविधियों के माध्यम से सूचना प्राप्त करते हैं। सूचना संवेदी स्मृति में पंजीकत होती है तथा चुनिंदा विकेन्द्रण द्वारा अल्पकालीन स्मृति में चली

          
            
              
            जाती है। तब यह कूटीकृत होकर दीर्घकालीन स्मृति में चली जाती है। संवेदी स्मृति एक सेकेंड के लिए विद्यमान रहती है।

          3. अल्पकालीन स्मृति में सीमित क्षमता होती है तथा वह केवल कुछ सेकेंडों या मिनटों के लिए विद्यमान रहती है।

          4. दीर्घकालीन स्मृति में असीमित क्षमता होती है तथा यह घण्टों महीनों या सम्पूर्ण जीवन विद्यमान रहती है। विस्मृति कई कारकों के कारण होता है यथा हस्तक्षेप, प्रोत्साहन, प्रत्यानयन में विफलता तथा पुनर्सरचना।

          5. सामग्री के सुसंगठन, एकाग्रता, लोकाई तथा कूटन की पद्धतियों का प्रयोग करके प्रतिधारण की क्षमता को बढ़ाया जा सकता है।

        
        
          पाठान्‍त प्रश्‍न

          प्रश्न1. मुख्य प्रकार की मानव स्मृति प्रणाली का वर्णन करें?

          उत्तर. खण्ड 7.3 को देखें

          प्रश्न2. अल्पकालीन स्मृति की मुख्य विशेषताएं क्‍या हैं?

          उत्तर. खण्ड 7.4 को देखें

          प्रश्न3. विस्मृति के प्रभावी कारकों का उल्लेख करें |

          उत्तर. खण्ड 7.5 को देखें

          प्रश्न4. कुछ स्मृतिकारी उपकरणों का प्रयोग करें व अपने अनुभव बताएं।

          उत्तर. खण्ड 7.6 को देखें

